
ТАЪЛИМ – АМАЛИЁТ БИЛАН КУЧЛИ
Мамлакатимизда таълим тизимини такомиллаштиришга қаратилган ислоҳатларда таълим-фан-ишлаб чиқариш интеграцияси тез-тез тилга олинади. Таълимнинг ҳозирги замон фан-техника тараққиёти, бозор иқтисодиёти ва ишлаб-чиқариш билан узвий ҳамкорликда ривожланиши зарурлиги “Кадрлар тайёрлаш Миллий дастури”да ҳам белгиловчи ғоялардан биридир. 

Фан-техника ва технологиялар соҳасидаги  изланишлардан, ҳозирги ишлаб чиқаришдан, узилиб қолган талаба қандай қилиб эртага илм-фанни ривожлантиради ёки ишлаб чиқариш бағрида (мактабларда, АЛ ва КХКларида) ишлаб кетаолади, ўқувчи ёки талабага пухта билим бераоладими?  Замон тараққиётининг ўзи мамлакатимизда ва дунёда мавжуд фан-техника салоҳиётидан ҳамда ишлаб чиқаришнинг имкониятларидан, таълимни ривожлантиришда унумли фойдаланиш долзарб вазифага айлантирилмоқда. 

Ҳозирги кунда таълим-фан-ишлаб чиқариш интеграциясини, (корпаратив ҳамкорликни) ташкил этиш бўйича бошқаларга ўрнак бўлаоладиган  таълим муассасалари кўпаймоқда. Жумладан: Гулистон давлат университети, Педагогик йўналишларда бу соҳа бўйича бир қанча ишлар амалга оширилмоқда. Бу ерда таълимнинг илм-фан ва ишлаб чиқариш билан ҳамкорлигини кучайтиришга катта эътибор берилмоқда. Университетдаги “Меҳнат таълими” йўналишида таълим олаётган талабаларни умумтаълим мактаблари ва педагогика касб-ҳунар коллежлари меҳнат таълими ўқитувчиси бўлиб етишишларида ушбу масалаларга катта эътибор берилмоқда. Масалан: умумтаълим мактабларини 5-9-синфларида меҳнат таълимида “Қишлоқ хўжалиги асослари” йўналиши бўйича билим берилишида қишлоқ хўжалигидаги ўсимликшунослик ва чорвачиликдан  етарли назарий билимлар берилишига, кўникма ва малакаларни шакллантирилишига катта эътибор берилмоқда. Жумладан: умумтаълим мактабларида пахта етиштириш технологияси тўғрисида билимлар берилади, уларнинг кўникма ва малакалари шакллантирилади: Юқоридаги фикрларни эътиборга олиб қишлоқда жойлашган умумтаълим мактабларининг 5-9 синф ўқувчиларига меҳнат таълими дарси ва дарсдан ташқари машғулотларида ғўза парваришида нималарга эътибор бериш керак? Мавзусида билимлар бериш мақсадга мувофиқ бўлади. 


Бу эса ўқувчини касб танлашга катта имконият туғдиради. Ўқувчи мактабни битириб КҲКга ўқишга боради. Кейинчалик эса олий ўқув юртларига ўзи танлаган деҳқончилик касбини сир асрорларини билиш ва мустаҳкамлаш учун ўқиш зарурлигини англаб етади. 


Қуйида ғўза парваришида нималарга эътибор бериш керак? Мавзусини қисқача баёнини келтирамиз. Ғўзанинг яхши ўсиб ривожланишида қатор ораларига ишлов бериш катта аҳамиятга эга. Бунда тупроқнинг сув-физик, ҳаво ва микробиологик хусусиятлари, шунингдек озуқа тартиби яхшиланади, бегона ўтларни бир қисми йўқотилади, сувдан самарали фойдаланилади.


Июн ойида ғўза генератив ва вегатив органларининг жадал ўсишини ҳисобга олиб, қатор ораларига ишлов беришга алоҳида эътибор берилади. Култиватор органларини жойлаштириш ва мақбул чуқурликни белгилашда дала тупроғини механик таркиби, сезиб сувларни жойлашиш чуқурлиги, навнинг марфобиологик хусусиятларини ҳисобга олиш талаб этилади. 


Ғўза илдизини шикастлантирмаслик учун қатор ораси 60 смли майдонлардан култиватор четки органлари ўсимликдан 6-8 см чуқурликда, 8-10 см узоқликда ўртадаги органлари эса 12-14 см чуқурликда ишлов кенглиги 40-44 см, 90 см қатор оралиғида ишчи органлар ўсимликдан 8-10 см, узоқликда, 6-8 см чуқурликда, кейинги жуфтликлари мос равишда 8-10, 10-12 ўртадагилари 15-16 см чуқурликда, ишлов бериш кенглиги 70-74 см қилиб ўрнатилса мақсадга мувофиқ бўлади. Кейинги култивацияларда ҳам ишчи органларни камайтирмаслик лозим. Суғоришдан сўнг тупроқга чуқур ишлов беришда ҳар бир ҳудуднинг тупроқ иқлим шароитини инобатга олиш зарур. 


Култиваторга эгат баранка ўрнатиб 10-12 см. Чуқурликда тупроқни юмшатиш ортиқча нам парланишни орлини олади. Бу эса суғоришлар орасидаги муддатни 4-5 кунга узайтириш ва ўсимликни ўсиши, ривожланиши ва ҳосил тўплашга зарар етказмаган ҳолда сувни жойлаш имконини беради. Агар жуда чуқур ишлов берилса, кесак кўчиш оқибатида нохуш ҳолатлар юзага келади. Июн ойида ғўза қатор оралари таркиби енгил тупроқда 2-3 оғирлик тупроқлардан 3-4 марта култивация қилинади. 


Агар ғўза қатор орасига ишлов бериш кечикса, тупроқдаги ҳаво ва сувнинг алмашинув мувозанати бузилади, бегона ўтлар зарари кўпаяди ва ҳосилдорлик 15-25 фоизгача пасаяди. Илмий тадқиқотларда, култивация бир-икки кун кеч ўтказилса 1-2 ц.га 2-3 кунга кечиктирилса 3-4 ц.га камайиши аниқланган. Сув танқислиги шароитида ғўза қатор оралиғига бир ва икки култивация оралиғида чизилади. Култиватор ёрдамида чуқур ишлов берилса, тупроқни дам сақлаш қобилияти ошади. Ғўзанинг ўқ ва ён илдизлари ривожланади. Ҳосилдорлик 5-6 ц.га ошади.


Агар чуқур ишлов бериш ўтказилмаса, ғўза илдиз тизими тупроққа чуқур кетмаганлиги ва яхши ривожланмаганлиги сабабли, тез чанқайди ва ҳосил элементларини тўкилиши кузатилади.


Сувдан самарали фойдаланишда ғўза пайкалларида бегона ўтлар тарқалишига йўл қўймаслик катта аҳамиятга эга. Агар биринчи култивация сифатсиз, ишчи органлар нотўғри жойлаштирилган бўлса бундай далаларда бегона ўтлар кўпаяди. Бегона ўтлар (шўра, итузум, қамиш, печак, шамак, ғумак, саламалик, фирик ва х.к.) илдиз тизими ғўзаникига қараганда тез ўсиб, сув ва озуқани бир неча баробар ўзлаштиради. Култивацияни шундай ўтказиш керакки култиватор ғўза атрофидаги бегона ўтларни тупроқ ёпиб кетсин. Мўл ва сифатли пахта ҳосили етиштиришда минерал ва органик ўғитлардан тўғри фойдаланиш катта аҳамиятга эга.


Шоналаш даврида ўғитлар ғўзанинг 12-14 см ёнига 20-22 см чуқурликда берилади.  Ўғитларни эгат олиш билан бир вақтда бериш ва чуғориш мақсадга мувофиқдир. Бу эса озуқа ғўза илдизига тезроқ етиб боришини таъминлайди. Ғўзани 700-800 м3 меъёрида суғориш керак. Гуллаш даврида эса 1000 м3  ҳажмида белгиланади. 


Ғўзани узоқ муддатда юқори меъёрда суғориш мумкин эмас, чунки намлик ортиб бўйи ўсиб кетади ҳосил камайишига олиб келади.  Ҳаракат юқори бўлганда сув кеч берилса, ғўза чанқаб паст бўлиб қолади. “Бегона ўтлардан тозаламасдан минерал ўғитлар билан озиқлантирмасдан ғўзани суғориш тавсия етилмайди”.


Ғўзани шоналаш, гуллаш даврида суғориш кечиккани ҳисобига 6-7 ц.га ҳосил бой берилади. Эрта суғориш ҳам ғўзанинг ҳосил тўплашига салбий таъсир кўрсатади. Суғоришнинг шарбат усулида ўтказиш сувдан самарали фойдаланишда муҳимдир. Маҳаллий ўғит (гўнг) ғўзага озиқ беради, сув буғланишини камайтиради, тупроқга сингишини яхшилайди. Намни яхги сақлайди.


Тупроқдаги намни ортиқча буғланишидан сақлаш, ғўзани чанқатиб қўймаслик учун эгатни фақат суғориш олдидан олган маъқулроқ. Қатор ораси 60 см бўлган майдонларда суғориш эгат оралатиб (бир эгат ташлаб) ўтказиш 20-25% гача сувни ковлаш имконини беради. Суғориладиган майдонлар тупроқни етилиши билан ишлов зарур. Агар култивация муддатидан кечикиб ўтказилса тупроқ намлиги қочиб ишлов пайтида ғўза илдизи шикастланади, ўсиш ва ривожланиш секинлашиб, ҳосилдорлик кескин капайиб кетиши сабаб бўлади. Агар фермерларимиз ғўза парваришида агротехник  тадбирларни юқоридаги тавсиялардан келиб чиққан ҳолда тўғри ва сифатли ўтказилса мўл ва сифатли ҳосил етказишга замин ҳозирлаган бўлади. Бу билимлар билан назарий жиҳатдан бўлса ҳам мактаб ўқувчиларини қуроллантириш зарур деб биламиз. Бу давр талаби.
Хулоса ўрнида ишни айтиш мумкинки, таълим-амалиёт билан кучли таълим, илми-фан ва ишлаб чиқариш оғушида заминдан қувват олади, бевоста амалиётдан  ва яна амалиётдан қувватланса бундай таълимнинг самараси бошқача,  истиқболи ҳам порлоқ бўлади.

